ALLAHOV POSLANIK, A NE PROROK!
Hvala Allahu, dž.š., Gospodaru svih svjetova. Neka su salavat i selam na Poslanika Muhammeda, a.s., njegovu časnu porodicu, ashabe i sve sljedbenike. 

Braćo moja u Dini Islamu! U žiži svjetske pažnje ovih dana jeste sirijski grad Halep, treći po starini svjetski grad, ''bivša'' prijestolnica arapske kulture i još jedan u nizu ogromni šehidski mezarluk. Proteklih dana smo bili svjedoci zvjerskih ubistava civila, koja su učinjena rukom šiija, koji sebe nazivaju muslimanima, kao i njihovih judo-kršćanskih saveznika. Ono što danas, u vezi s tim, želim da vam kažem jeste da sve ovo što se dešava, kako u cijelom islamskom svijetu općenito, a tako i u Siriji posebno, kao i ono što će se uskoro desiti u Turskoj, nije slučajno. Sve je to uvod u veliki rat, koji će biti vođen između muslimana i kršćana na teritoriji Sirije. Taj rat je najavio naš Poslanik, a.s., prije 14 vijekova, a 1850. godine ga je najavila i Biblija i to pod nazivom Armageddon. Taj rat će biti uvod u oslobađanje Istambula (Konstantinopolisa) i početak okršaja sa prokletim Dedžalom i jevrejima. Navest ćemo sada nekoliko hadisa, koji govore o tome.
U jednom od hadisa, koji govore o međusobnim ratovima između muslimana, Poslanik, a.s., je rekao: ''Allah mi je sažeo Zemlju pa sam vidio njene istoke i zapade. Vlast mog ummeta će doprijeti koliko mi je Zemlje sažeto. Date su mi riznice zlata i srebra (Bizantija i Perzija). Zatražio sam od svog Gospodara da ne uništi moj ummet sušnim godinama, i da nad njim ne zavlada njegov neprijatelj, neko ko nije od njega, pa da ga uništi. Moj Gospodar mi je tada rekao: 'Muhammede, Ja kada odredim nešto, to se ne mijenja. Dao sam ti da tvoj ummet neće biti uništen općom glađu, niti će ga njegov neprijatelj uništiti pa taman kada bi se udružio sa svih krajeva protiv njega. Ali će se on međusobno uništavati i porobljavati.' '' (Muslim i drugi)

Zatim, govoreći o velikom ratu između muslimana i kršćana, Poslanik, a.s., poručuje: ''Neće nastupiti Čas dok se kršćani ne spuste do Dabika (50 km sjeverno od Halepa!, blizu Turske granice), gdje će im u susret doći muslimanska vojska iz grada (Damaska), a bit će to najodabraniji ljudi na zemlji toga vremena. I kada se poredaju jedni ispred drugih, kršćani će povikati: 'Ne miješajte se između nas i onih koji su bili naši, a koje ste vi poslije kao ratne zarobljenike uzeli, borit ćemo se protiv njih.' Muslimani će na to uzvratiti: 'Nikako, tako nam Allaha, nećemo vas pustiti da napadate našu braću (kršćane, koji su prihvatili Islam i stali na našu stranu u ratu),'  pa će se boriti protiv njih.'' (Muslim)
U drugoj predaji stoji ovako: ''Neće nastupiti Čas dok se ne presta​ne dijeliti nasljedstvo i dok se ne prestane radovati ratnom plijenu.'' Potom je rukom po​kazao prema Šamu (Sirija), te rekao: ''Neprijatelji (Rimo-Bizantinci) će se okupljati radi muslimana, a i muslimani radi njih. Ta će bitka imati veliki odjek, pa će muslimani poslati prvu grupu boraca da se bore do smrti i da se ne vraćaju osim kao pobjednici. Okršaj će trajati sve do noći, pa će se obje skupine vratiti bez pobjednika. Pa će krenuti druga grupa koja će se boriti sve do noći, ali neće izvojevati pobjedu, pa će doći treća isto tako, i tek kad dođe četvrta, onda će im Allah dati pobjedu. To će biti teška i neviđena bitka da čak ni ptica koja leti iznad njih neće ih nadletjeti, a da neće pasti mrtva. Preživjeli će se tada prebrojavati pa će vidjeti da od jedne familije od koje je učestvovalo stotinu ljudi nije ostao niko osim jedan čovjek. Pa kojem plijenu da se raduje?! I koje nasljedstvo da se dijeli?! I dok to tako bude trajalo, čut će za još veću nevolju. Doći će im neko i reći da im je uistinu Dedžal stigao do njihovih porodica, pa će baciti sve što su imali u rukama i krenuti prema njemu. Tada će poslati deset konjanika kao izvidnicu. Ja zaista znam njihova imena, i imena nji​hovih očeva, i boje njihovih konja. Oni su najodabraniji konjanici toga vremena na zemlji. '' (Muslim)
U vezi s tim, Poslanik, a.s., je još rekao: ''Na dan (velikog) okršaja, tabor muslimana će biti u mjestu po imenu Guta, mjestu pokraj grada Damaska (18 km istočno od Damaska) – najboljem mjestu za okuplja​nje muslimana toga vremena.'' (Ahmed, Ebu Davud i Hakim)

Braćo moja! Ovo su Poslanikove, a.s., riječi o događajima, koji su tu pred nama i za koje moramo biti spremni. 
Braćo! Muhammed, a.s., nije bio obični vizionar, koji je u sedmom stoljeću govorio o tome šta će se dešavati u 21. stoljeću. On nije bio ni prorok, koji je proricao dešavanja u budućnosti. On je (bio) Allahov Poslanik, kome je dragi Allah dao viziju budućnosti, pa ju je on opisao onako kako ju je vidio. To nije ništa drugo do li Allahova milost, ali i opomena, koji su upućeni ummetu Muhammedovom, a.s. 
Molim Dragog Allaha da nam podari razboritost i mudrost u ovome vremenu bezumlja. Amin.
